
 

 

 

Qorti tal-Appell Kriminali 

Onor. Imhallef Dr. Edwina Grima LL.D. 

 

Appell Nru:  64/2019 

 

Il-Pulizija 

Vs 

Lindsey Smith 

 

Illum is-27 ta’ Novembru 2020,  

 

Il-Qorti; 

Rat l-akkuzi dedotti kontra l-appellanti Lindsey Smith, detentrici tal-karta tal-

identita’ Maltija bin-numru 439195(M), akkuzata quddiem il-Qorti tal-Magistrati 

(Malta) bhala Qorti ta’ Gudikatura Kriminali talli nhar l-20 ta’ Dicembru, 2017, 

jew fil-jiem ta’ qabel minn gewwa l-Quality Logistical Services gewwa l-Freeport, 

Birzebbuga; 

a. Ikkommettiet serq ta’ pilloli li l-valur taghhom jammonta ghal madwar €40 

ghad-detriment ta’ Quality Logistical Services, liema serq ikkwalifikat bil-
persuna. 

 



 

 

Rat is-sentenza tal-Qorti tal-Magistrati (Malta) bhala Qorti ta’ Gudikatura 

Kriminali tas-7 ta’ Frar, 2019, fejn il-Qorti, wara li rat l-Artikoli 261, 268(d) u 

281(a) tal-Kodici Kriminali, sabet lill-imputata hatja u kkundannatha ghal seba’ 

xhur prigunerija li b’applikazzjoni tal-Artikolu 28A tal-Kodici Kriminali gew 

sospizi ghall-perjodu ta’ sentejn. 

Rat ir-rikors tal-appell ta’ Lindsey Smith, ipprezentat  fil-25 ta’ Frar, 2019, fejn 

talbet lil l-Qorti tirrevoka, thassar u tannulla s-sentenza appellata tas-7 ta’ Frar, 

2019, moghtija mill-Onorabbli Qorti tal-Magistrati (Malta) bhala Qorti ta’ 

Gudikatura Kriminali fejn sabet lill-imputata hatja tal-imputazzjoni migjuba fil-

konfront taghha u kkundannatha ghal seba’ xhur prigunerija li bl-applikazzjoni 

tal-Artikolu 28A tal-Kodici Kriminali qed jigu sospizi ghall-perjodu ta’ sentejn u 

dan skond dawn il-provvedimenti u modalitajiet li din l-Onorabbli Qorti jidhrilha 

xierqa u opportuni.  

Rat l-atti u d-dokumenti kollha. 

Rat il-fedina penali aggornata tal-appellanti esebita mill-Prosekuzzjoni fuq ordni 

tal-Qorti.   

Semgħet it-trattazzjoni tal-partijiet. 

Ikkunsidrat: 

Illi l-appellanti tintenta timpunja s-sentenza appellata meta tishaq illi l-Ewwel 

Qorti erronjament sabitha hatja tar-reat tas-serq u dan meta l-elementi meħtieġa 

sabiex tissussisti r-reita’ ma kenux jirrizultaw mill-fattispecje tal-kaz.  Fit-tieni 

lok u alternattivament titlob varjazzjoni fil-piena għal waħda aktar miti.  

Illi l-appellanti tinstab akkużat bis-serq aggravat bil-persuna, ghal liema akkuza 

l-Ewwel Qorti sabitha hatja. Issa ghalkemm il-ligi ma tipprovdi ebda definizzjoni 

tas-serq, il-qrati dejjem segwew id-definizzjoni tal-gurista Carrara sabiex fasslu 

l-elementi mehtiega sabiex tissussisti r-reita’ u cioe’ it-tehid doluz ta’ oġġett li 



 

 

jappartjeni lil ħaddieħor akkwistat b’mod frawdolenti minghajr il-kunsens tas-

sid, bil-ħsieb li jsir qliegħ1.  . 

L-akkuza dwar is-serq addebitata lill-appellanti hija aggravata bl-aggravju tal-

persuna u dan kif hemm mahsub fl-artikolu 268 tal-Kodici Kriminali, li fis-sub-

iniciz (d) tieghu jirrendi ir-reat tas-serq aktar gravi meta jsir ‘minn apprendist, 

kumpann fix-xogħol, ħaddiem, professur, artista, suldat, baħri jew impjegat 

ieħor, fid-dar, fil-ħanut, fl-uffiċju, fil-kwartier, fuq il-bastiment, jew f’post ieħor 

li fih ikun daħal minħabba s-sengħa, professjoni jew impieg tiegħu’.    

 

Issa minn ezami tal-atti jemergi illi l-prosekuzzjoni ta’ dan il-kaz beda meta giet 

misjuba kaxxa mediċina Xenical 120MGX42 moħbija ġewwa kaxxa li mhijiex 

relatata mal-istess mediċina, u li kienet nstabet taħt l-iskrivanija użata mill-

appellanti, apparti li kien jidher li l-kaxxa tal-pilloli kienet tqiegħdet hemmhekk 

appożitament.  L-appellanti hija impjegata fil-fabbrika ta’ medicina bl-isem 

Quality Logistical Services gewwa l-Freeport.  Konsegwentement sar stocktake 

ta’ din il-merkanzija minn fejn irriżulta illi meta sar l-għadd tal-kaxxi kien hemm 

waħda iktar milli suppost.  In oltre l-kwerelanti stqarrew ukoll illi kienu saru 

jafu li l-appellanti tikkonsma l-imsemmija mediċina.  Meta giet mitkellma mis-

superjuri taghha, l-appellanti ċaħdet li kienet serqet l-imsemmija kaxxa iżda 

meta ġiet mitluba sabiex tiftaħ il-baskett tagħha instabet kaxxa sħiħa u parti 

minn kaxxa oħra tal-imsemmija mediċina.  L-appellanti allegat illi dawn kienu 

gew mitfugha fil-baskett taghha minn terza persuna sabiex taghmlilha l-hsara.  

Irriżulta wkoll illi l-mediċina li nsterqet kellha batch-number li joħroġ biss mill-

imsemmija kumpanija, u cioe’ M2253m3 09/19.   

Meta l-appellanti ġiet mitkellma mill-pulizija stqarret li ilha taħdem fl-imsemmija 

kumpanija għal aktar minn disa’ snin u li hi familjari ħafna mal-proċeduri dwar 

il-pilloli.  Ikkonfermat li jumejn qabel ma ġiet mitkellma mill-pulizija kien 

                                                
1 ‘La contrattazione doloza della cosa altrui fatta in vito domino con animo di farne lucro.’ 



 

 

avviċinaha wieħed mill-managers li rrinfaċċja bl-allegazzjoni ta’ serq ta’ erba’ 

kaxxi ta’ pilloli.  Qalet li filwaqt li kien minnu li hi kienet tikkonsma dawk il-

pilloli, l-kaxxa li nstabet għandha kienet xtratha minn barra.  Qalet li l-batch 

number tal-kaxxa li kellha kienet bħal dik tax-xogħol u li xi ħadd kien 

tefagħhomla fil-baskett.  Qalet ukoll illi meta instabet kaxxa fil-baskett tagħha 

hi staqsiet x’kienet għax ma kienitx taf biha.  Meta imbaghad l-appellanti 

iddeponiet quddiem l-Ewwel Qorti stqarret li kellha ħabiba, illum deċeduta, illi 

kienet tipprovdieha bil-prodott mingħajr riċetta u li l-blister pack li kellha fil-

baskett tagħha kien tagħha filwaqt li l-kaxxa ma kenitx tagħha.   

Illi esposti dawn il-fatti probatorji, huwa minnu illi ma hemm l-ebda xhud 

okulari ghat-tehid tal-kaxxa tal-pilloli mill-appellanti. Illi l-provi li kellha 

quddiemha l-Ewwel Qorti ghalhekk kienu jikkonsistu unikament f’provi 

indizzjarji. 

 

Huwa principju fondamentali fil-process kriminali li l-ligi tesigi li kull 
min jrid jipprova xi haga, ghandu jressaq l-ahjar prova, u dan jista' 

biss jaqa' fuq prova sekondarja kemm il-darba din l-ewwel jew l-ahjar 
prova mhiex disponibbli. Hu veru wkoll, izda, li min ghandu jiggudika 

jista', skond il-ligi, u minkejja dan il-principju fondamentali appena 
msemmi, joqghod fuq ix-xhieda anke ta' persuna wahda jekk b'dak li 
tghid din il-persuna, jikkonvinci lill-gudikand sal-grad tal-

konvinciment morali mill-htija tal-persuna akkuzata.  
 

L-prova indizzjarja trid tkun wahda assolutament univoka, li tipponta 
biss minghajr dubju dettat mir-raguni lejn fatt jew konkluzzjoni 
wahda. Ovvjament jekk fatt jew cirkostanzi jistghu ragjonevolment 

jinghataw aktar minn tifsira jew interpretazzjoni wahda, tkun li tkun, 
allura dik ma tkunx prova ndizzjarja tajba, skond il-ligi, sabiex in bazi 
taghha tista' tinstab htija. Kif tghid u titlob il-ligi, biex prova 

ndizzjarja tigi ammessa bhala prova valida fis-sens li wiehed jista' 
ragjonevolment jasal ghall-konkluzzjoni tieghu ta' htija in bazi taghha 

bla ebda dubju dettat mir-raguni, irid ikun moralment konvint minn 
dan ir-rekwizit ta' l-univocita' taghha, cioe' li dik il-prova tfisser biss 
u xejn aktar li l-akkuzat huwa hati ta' dak addebitat lilu w, allura, kull 

dubju ragjonevoli fir-rigward ghandu jmur favur l-akkuzat skond il-
ligi. 

 



 

 

Wiehed ghandu jkun ferm attent fl-apprezzament u nterpretazzjoni 
tal-prova ndizzjarja ghaliex ghalkemm din hi prova ferm importanti, 

u kultant anke aktar mill-prova diretta, pero', din hi prova li facilment 
tista' tqarraq lil dak li jkun qed jghamel l-interpretazzjoni w 

apprezzament taghha2. 
 

 

Issa mill-atti jemergu s-segwenti indizzji: 

1. Illi l-fabbrika fejn hija impjegata l-appellanti tinnegozja fil-medicina u 

tissupplixxi l-pilloli Xenical 120MGX42. 

2. L-appellanti tikkonsma dawn il-pilloli. 

3. Fil-baskett taghha instabet kaxxa minn dawn il-pilloli u blister pack. 

4. In-numru serjali jew batch number taghhom kien identiku ghal dawk il-

prodotti tal-kumpanija u cioe’ M2253m3 09/19. Il-licenzja li ghandha il-fabbrika 

hija wahda import/export u ma tinnegozzjax fis-suq lokali. 

5. Taht l-iskrivanija tal-appellant tinsab kaxxa b’dan il-prodott li mhux 

solitament tigi mahzuna f’dan il-post.  

 

Illi minn dawn il-provi indizzjarji allura ghandu jemergi illi l-pilloli li instabu fil-

baskett tal-appellanti ma setghu ittiehdu jew gew akkwistati minn imkien iktar 

hlief mill-fabbrika stess fejn kienet impjegata. L-appellanti tikkonsma dawn il-

pilloli b’mod regolari. Ma ingiebet ebda prova illi hija kienet awtorizzata taghmel 

uzu  mill-pilloli li kien hemm fil-fabbrika u lanqas ma hemm prova li dawn 

setghu ittiehdu minn terza persuna u tqieghdu fil-baskett tal-appellanti kif 

tikkontendi hi. Illi fuq kollox t-teorija tal-pussess reċenti, tghallem illi: 

  

“.... meta oggetti misruq jinstabu, fi zmien qasir wara li jkun sar is-

serq, fil-pussess ta' xi hadd, tapplika l-hekk imsejha doctrine of recent 
possession. ‘If the accused was found in possession of goods which 
had recently been stolen, and if he offers no satisfactory explanation 

for this3, the jury may be entitled to infer that he either stole those 
goods or received them. It is purely a question of fact and little more 

than a matter of common sense. No presumption of law is involved: 

                                                
2 Repubblika ta’ Malta vs George Spiteri mogħtija mill-Qorti tal-Appell Superjuri nhar il-5 ta’ Lulju 2002 
3 Emfazi tal-Qorti.   



 

 

the legal burden of proof remains on the prosecution as usual, and 
the accused's right to remain silent is unaffected" (Blackstone). Huwa 

principju pacifiku fil-gurisprudenza Maltija illi min jiehu pussess ta' 
xi oggett li jsib f'xi lok taht cirkostanzi li juru illi dak l-oggett 

jappartjeni lil xi hadd u ma giex abbandunat minn sidu jikkommetti 
serq.’4” 

  

Illi magħdud dan kollu, wara li din il-Qorti fliet bir-reqqa l-atti proċesswali u 

kkunsidrat l-aggravji tal-appellanti fid-dawl tar-riżultanzi tal-provi prodotti, hija 

tal-fehma illi l-Ewwel Qorti setgħet legalment u raġjonevolment issib ħtija fil-

konfront tal-appellanti ghall-unika mputazzjoni miġjuba kontra tagħha.  Illi 

jinghad fuq kollox illi l-appellanti ma tressaqx prova sal-grad tal-probabbli dwar 

kif il-pakketti tal-pilloli li nstabu fil-pussess taghha gew ghandha b’mod 

legittimu jew kif dawn setghu, kif tikkontendi, sabu ruhhom fil-baskett taghha 

ad insaputa taghha. Il-baskett fuq kollox jidher li kien taht is-sorveljanza taghha 

u ma ingabitx prova minnha illi din kienet thallieh jigri biex b’hekk terzi setghu 

kellhom access ghalih. 

Izda l-iktar prova skjaccanti fil-fehma tal-Qorti li, maghduda mal-provi l-ohra, 

tipponta lejn ir-reita’, hija il-fatt illi l-batch number tal-blister sheet u tal-pakkett 

li nstabu fil-pussess tagħha kienu jaqblu ma’ xulxin, liema batch number kien 

jappartjeni unikament lil prodott li kien jinbiegh mill-fabbrika fejn hi kienet 

impjegata u li allura ma seta’ qatt kien ghal bejgħ fis-swieq lokali.   

Konsegwentement anki dak illi allegat l-appellanti meta stqarret li l-pilloli kienu 

gew akkwistati minn ħabiba tagħha, kumbinazzjoni deceduta, minn spiżerija 

mingħajr riċetta ndubbjment m’għandiex mis-sewwa.  Di piu anke il-verzjonijiet 

inkonsistenti illi hija taghti jippuntaw lejn ir-reita’ fejn allavolja baqghet tiċħad 

li kellha x’taqsam ma din is-serqa, hi l-ewwel tgħid li l-blister sheet kienet tagħha 

iżda sussegwentement meta’ xehdet viva voce iddikjarat illi min qieghed il-kaxxa 

                                                
4 Il-Pulizija vs Carmel Debono deċiża mill-Qorti tal-Appell Kriminali Inferjuri tal-1 ta’ Novembru 1996.   



 

 

fil-baskett ħa l-ħin biex joħroġ blister sheet mill-pakkett biex b’hekk is-serial 

numbers ikunu jaqblu meta dawn jiġu verifikati minn min isibhom.  Meta 

tkellmet mal-pulizija oriġinarjament ma semmiet xejn dwar il-ħabiba misterjuża 

li kienet tipprovdiha b’dawn il-pilloli minghajr ricetta iżda konvenjentement 

semmietha meta xehdet viva voce iżda mingħajr ma setgħet tikkorobora dak li 

allegat peress li din il-ħabiba laħqet mietet sa żmien id-deposizzjoni tagħha.  

Ghal dawn il-motivi l-ewwel aggravju marbut mal-apprezzament tal-provi qed jigi 

michud. 

Ikkunsidrat:  

Illi l-appellanti finalment tilmenta illi l-piena erogata mill-Ewwel Qorti hija wahda 

eccessiva u fil-fehma tagħha mhijiex waħda ekwa u ġusta fiċ-ċirkostanzi tal-każ.  

Din il-Qorti tiddikjara mingħajr tlaqliq li ma tara l-ebda mottiv li jista’ iwassalha 

tvarja il-piena inflitta mhux biss ghaliex l-Ewwel Qorti erogat piena alternattiva 

ghal dik tal-prigunerija effettiva, izda ukoll ghaliex l-piena hija wahda fil-

parametri tal-ligi u hija fil-minimu assolut.   

 

Għal dawn il-motivi l-Qorti taqta’ u tiddeċiedi billi tiċħad l-appell u tikkonferma 

s-sentenza appellata fl-intier taghha.       

 

 

(ft) Imhallef 

 

 

Vera Kopja 

 

 

Joyce Agius 

Deputat Registratur 

 


